
B ka pãbd ned n yɩɩg sãbsg piiga, sã n ka mikame tɩ
yaa toadg maan-n-rolga (Hade) sẽn be Wẽnd Todsã

pʋgẽ

Yii a Abɩɩ bʋrda nengẽ, (Wẽnd yard be a yĩnga): m wʋma Wẽnd Tẽn-tʋʋmã (Wẽnd pʋʋsg
lɑ A tɩlgr be ɑ yĩngɑ) t'a yetẽ: «B ka pãbd ned n yɩɩg sãbsg piiga, sã n ka mikame tɩ yaa

toadg maan-n-rolga (Hade) sẽn be Wẽnd Todsã pʋgẽ».
[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã (Wẽnd pʋʋsg lɑ A tɩlgr be ɑ yĩngɑ) gɩdgame tɩ b pãb ned tɩ yɩɩg kaas piiga, sã n
ka Wẽnd kɩɩsgã yεlẽ, la raabã ka yεl nins sẽn wa sãri wã pʋgẽ, sẽn yãk sõor tɩ yaa pãbre,
maa yaa zab-taab sɩbgr ning sẽn be beenẽ wã ye. Raabã yaa tɩ sã n yaa zʋglg pãbre, a ka
yɩɩgd kaas piig ye, wala pag pãbre, maa biiga.

